
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

Alelipa 
munaqusqan 

waqaychanankuna

PERÚ Ministerio
de Educación

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

Wasi hawata lluqsispa makinkunata maqllikun, 
uyanta uphakun, kirunta muqch’irqun, umanta 

ñaqch’arqkuspa hatun maman yanapaq puririn.

Pachapaqariyta inti wach’rimuqtin hina, wallpa ima 
waqaqtim Aleliqa kusisqallaña rikch’arikamun.



Takisqanta uyarispan, hatun maman tapun: 
¿Imanaptintaq  ancha kusisqari kachkanki Aleli?

Alelitaq kutichin: 
Kunan p’unchawmi turay yanapawanqa 

kahacha rurayta.

¿Chayri imatataq waqaychanki chay 
kahachapiri? –Tapun hatun mamanqa. 

Wasinman haykuruspa Aleliqa  apamun hatun 
wayqapi llamk’anachankuna waqaychasqanta, 
chaymanta wakin  llamk’ayninkunata urquspa 

khawachin awichanman.

Hatun mamay qhawariy  - nin Aleliqa.  
Khaynatan siq’ikurani kimsa watachayuq 
kachkaspay, kaytataq tawa watachayuq 

kaspay. Ñawpaqqa manan chakaykunataqa 
siqirqanichu, ichaqa kunanqa allintañan rurani.
Ari wawachay,  nin awichanqa, wiñasqaykiman 

hinan ima ruraykunatapis allinta rurayta 
atichkanki.

¿Imataq kayri?  Awichan tapusqa.
Annn! chayqa mamaywan  kimsa 

watachayuq kachkaspa t’iqi wawacha 
rurasqaykun. Chaywan yacharqani ama 

qhillichaspa allin uywayta.
Ariii, musuqllaraqmi rikukun  -nisqa awichan.

Hatun maman nisqa: ichaqa mana 
kunankama niwankichu, imatan kahachapi 

waqaychanki.
Aleli nin: ñataq kay wayqachay 

thantachaña chayqa, llakisqan karqani 
mana maypi llamk’anachaykunata 

waqaychayta atispa. Chayqa mamay 
niwan kahachata rurasunchik nispa.

Hatun maman tapusqa: ¿Imanaptintaq 
llamk’asqachaykikunatari waqaychaytari munaki?

Aleli kutichin: Sapakuti rikuspan yuyarini 
yachasqaykunata chaymantapis imaynatan 

astawan allin ruranayta.



Hatun maman nisqa: kusa, chhaynaqa 
ancha allimpunin, chaninpunin 

llamk’anachaykikuna waqaychayqa, 
chhaynapin lluypas rikusunchik 

yachasqaykita, imapi yanapanykutapis, 
aswan allinta ruranaykipaq.

Punkun kichakusqan uyarikun, chayllaman 
haykumun turan mamanpuwan.

Aleliqa kusikuymanta p’itasqaraq, paykunapa 
yananapayninwan, llamk’anachankuna 

waqaychananpaq kahachata ruranqaku.
¡Ñan kanña maypi quri qullqita hina 

llamk’asqaykunata waqaychanaypaq!, Aleli 
kusisqallaña nisqa.

